
учебных заведений и др. Но в рассматриваемый период так и не сложи-

лась цельная система высшего педагогического образования. Подго-

товка необходимых специалистов для работы в средних учебных заве-

дениях в основном осуществлялась различными вузами России и ча-

стично зарубежных стран. 

СЯЛЯНСКІ РУХ У БЕЛАРУСІ Ў КАНТЭКСЦЕ ВЫРАШЭННЯ 
АГРАРНАГА ПЫТАННЯ (ВЕРАСЕНЬ–ЛІСТАПАД 1917 г.) 

 

У верасні 1917 г. нарастае новая хваля аграрнага руху. Пачыналася 

лакальна, «на глебе патраў і захопаў». Трэба адзначыць узрастанне 

колькасці паведамленняў аб няздольнасці ўрадавых органаў прыпыніць 

захопны рух у Мінскай губ. У той самы час аграрныя беспарадкі ў 

Аршанскім пав. яшчэ не ўяўлялі для Савета рабочых, салдацкіх і 

сялянскіх дэпутатаў асобых хваляванняў і таму 28 верасня на 

пасяджэнні выканкама было вырашана адхіліць прапанову аб 

выкарыстанні вайскоўцаў і арганізаваць агітацыйныя па-ездкі па 

павету. Характэрна і тое, што і самі вайскоўцы не ўяўлялі сябе 

прыкладу для паводзін. Паводле звестак Ваеннага міністэрства, у 

верасні салдаты 2-х (Мінскай і Дзвінскай) з 4-х прыфрантавых акруг 

бралі ўдзел у аграрных хваляваннях.  

7 кастрычніка Люцынскі камісар паведамляў, што дзейнасць 

міліцыі абмяжоўваецца толькі складаннем пратаколаў і адсылкай іх 

адпаведным установам.  

Можна меркаваць, што Часовы ўрад большай у параўнанні з 

аграрным рухам небяспекай для грамадства і дзяржавы лічыў пагрозу 

голаду. Невыпадкова, напрыканцы верасня міністэрства земляробства 

прадпісала губернскім і павятовым зямельным камітэтам прыняць 

захады, «каб валасныя камітэты не перашкаджалі збору хлябоў». Разам 

з тым рабіліся адпаведныя ўладныя намаганні і для таго, каб паскорыць 

працэс падрыхтоўкі да аграрнай рэформы. У гэтым сэнсе праца 

зямельных камітэтаў па збіранні падрабязных і дакладных матэрыялаў 

аб пасяўных плошчах і г. д. не вызначалася асаблівымі поспехамі. 

Адукацыйны ўзровень работнікаў гэтых камітэтаў, асабліва валасных, 

не дазваляў ім выканаць такую адказную справу.  

20 верасня Віцебскі губернскі зямельны камітэт разаслаў загад 

сваім работнікам па валасцях аб неадкладным зборы звестак аб усіх 

прыватнаўласніцкіх землях па ўзору: «назва маёнтка, каму належыць, з 

якімі вёскамі мяжуецца, ці закладзены ў якім банку», а таксама звесткі 

аб царкоўных і касцёльных землях.  

Невыпадкова, адміністрацыя, харчовыя і зямельныя камітэты, 

Саветы рабочых, салдацкіх, сялянскіх дэпутатаў, іншыя арганізацыі 

прыкладалі намаганні для прадухілення стыхійных выступленняў на 

вёсцы: ладзілі асветніцка-тлумачальныя гутаркі, сходы ў сялянскіх 

грамадствах – аб шкоднасці самавольнай рубкі лясоў, асабліва 

прызначаных для абароны краіны. Улады спрыялі пошуку 

ўзаемапаразумення паміж вяскоўцамі з аднаго боку, і ўласнікамі, 

арандатарамі, лесапрамыславікамі, ваеннымі і земскімі нарых-тоўчымі 

службамі з другога. Але станоўчых вынікаў удавалася дасягнуць далёка 

не паўсюдна.   

Па меры завяршэння восеньскіх сельскагаспадарчых работ 

узрастала ўвага насельніцтва да праблемы нарыхтоўкі паліва. У шэрагу 

месцаў працягваліся парубкі лесу, як санкцыянаваныя камітэтамі, так і 

незаконныя. 

У шэрагу месцаў самі ж сяляне не прытрымліваліся заключанай з 

памешчыкам дамовы. Такім чынам, у ліку асноўных прычын, якія 

выклікалі процізаконныя парубкі, заставалася нявырашанасць 

аграрнага пытання, неўпарадкаванасць функцый рознага кшталту 

камітэтаў і іх узаемаадносін з землеўладальнікамі. Наступленне 

халадоў і ўзрастанне попыту на паліва абвастралі і без таго складанае 

становішча ў краіне.  

Пэўную дапамогу ў вырашэнні гэтай праблемы мусілі аказаць 

«Правілы аб ахове лясоў і іх рубкі» ад 10 кастрычніка, паводле якіх 

толькі на зямельныя камітэты ўскладаліся функцыі забеспячэння 

насельніцтва палівам і лесаматэрыяламі, аховы лясоў ад раскрадання і 

іх драпежніцкай эксплуатацыі ўладальнікамі. Але карэнных станоўчых 

змен не адбылося. Мала таго, забеспячэнне вяскоўцаў дрывамі 

ажыццяўлялася з выкарыстаннем як казённых, так і 

прыватнаўласніцкіх, у тым ліку, сялянскіх уладанняў.  

Такім чынам, нявырашанасць аграрнага пытання ў краіне і 

зацягванне выбараў ва Устаноўчы сход з’яўлялася адной з 

вызначальных падстаў для крытыкі кабінета Керанскага. Невыпадкова, 

адным з першых вынікаў Кастрычніцкай рэвалюцыі з’явілася выданне 

Дэкрэту аб зямлі.  

Варта адзначыць, што спецыяльнага абвяшчэння сялян аб 

перамене ўлады, як у сакавіку-красавіку, не адбывалася. Асобныя 

ўрывачныя звесткі аб скасаванні памешчыцкага землеўладання ў 

лепшым выпадку не паспрыялі ні ўтаймаванню аграрнага руху, ні 

падрыхтоўцы да зямельнай рэформы.  

Старыя органы ўлады былі скасаваны, а новыя знаходзіліся ў 

стадыі фарміравання, і не здольны былі перапыніць ўзнікшыя пагромы. 

Асноўную ролю ў спыненні раскраданняў адыгрывалі зямельныя 

камітэты, якія паранейшаму карысталіся высокім аўтарытэтам 

сялянства. Невыпадкова, Савецкая ўлада не знішчыла іх, а ператварыла 

ў асноўны інструмент сваёй аграрнай палітыкі. 

ПОСЛЕДСТВИЯ ОСУЩЕСТВЛЕНИЯ ДЕКРЕТА  
О МИРЕ В БЕЛАРУСИ 

 

В числе завоеваний Октября отечественные историки неизменно 

называют окончание «империалистической» войны. В частности, до 

последнего времени в научной литературе существует представление, 

будто «Октябрьская революция вырвала Россию из войны, сделала ее 

продолжение невозможным» (См.: «Гісторыя Беларусі. Гісторыя Бела-

русі: у 6 т. Т. 5. Беларусь у 1917–1945 гг. Мн.: Экаперспектыва, 2006.  

с. 61). Насколько оно соответствует фактам, можно убедиться, рассмот-

рев последствия реализации Декрета о мире для Беларуси.  


